
jang biasa diseboetken orang, ada boeat menjamboet datengnja redjeki di waktoe pagi.

Di sitoe kaädahan ada laen sekali dengen di laen-laen tempat. Sadari gelap boeta orang-orang jang dagang memikoel soeda pada berbaris di sapandjang djalanan dengen memasang pelita ketjil. Antaranja ada djoega jang dari malem soeda tidoer di oedara terboekah boeat menoenggoeken datengnja waktoe pagi.

Pasar itoe boleh dibilang ada poesatnja dari
penghidoepan kota Betawi. Dari sitoe samoea
roemah-tangga dapetken ia poenja kaperloean sahari-hari. Dan sabagi aken saingin karamean di itoe pasar, soeatoe roemah jang pernahnja di Gang Pasar-Ajam poen sadari moelahi fadjar soeda ada dalem kaädahan jang amat ripoe. Salagi orang dari laen-laen roemah masi ada rebah dalem kasoenjian pagi, di sitoe soeda terdenger soeara trompet jang sanget berisik.

Sapotong kaen mera ada disalawirken pada pintoenja roemah itoe. Satoe medja sembajang, jang terpasang tinggi diatas ampat krosi, pedengken sasoeatoe orang boeat meliat kadalem pertengahan. Oleh kerna itoe, bebrapa orang Boemipoetra jang maoe pergi ka pasar dan merasa penasaran dengen itoe kaädahan jang loear biasa, laloe mendesak berdiri dihadepan pintoe.

Koetika itoe satoe orang lelaki laloe masoek ka

